
1. KONTEKSTI

Qeveria shqgiptare gjaté viteve té fundit ka hartuar
njé program pér luftén kundér korrupsionin duke
ndérmarré njé séré reformash, né té cilat béjné
pjesé miratimi dhe forcimi i kuadrit ligjor, hartimi
dhe zbatimi i politikave antikorrupsion dhe ngritja
e strukturave pérgjegjése né institucione. Reformat
antikorrupsion jané njé element ky¢ né reformén e
administratés publike (RAP) dhe pér rrijedhojé, edhe
né paketat pér anétarésimin e vendit né organizata
ndérkombétare apo pér vlerésimin e progresit né
procesin e anétarésimit né Bashkimin Evropian.
Qeveria shqgiptare krijoi Grupin e Menaxhimit té
Integruar té Politikave pér RAP (GMIP-RAP) né
shtator 2015, si mekanizém ndérsektorial pér

té koordinuar dhe miradministruar RAP-in, me
fokus né ndarjet tematike té shérbimit civil dhe
antikorrupsionit.” Né kété frymé, Shqipéria i ka
ratifikuar té gjitha konventat ndérkombétare si
dhe ka pérmirésuar dhe pérforcuar ndér vite
kuadrin ligjor dhe strategjik kundér korrupsionit
me njé gasje parandaluese, ndéshkues dhe
ndérgjegjésuese.? Edhe forcimi i kulturés sé
integritetit,® si mjet né luftén kundér korrupsionit,
nuk éshté risi né legjislacionin dhe politikat publike
né Shqipéri. Népérmijet ratifikimit té Konventés

sé Kombeve té Bashkuara kundér Korrupsionit né
vitin 2006, Shqipéria u angazhua pér té forcuar
integritetin, qofté né sjelljen e népunésve publiké
ashtu edhe né nivelin e hartimit dhe zbatimit té
politikave té efektshme dhe té koordinuara kundér
korrupsionit.* Nga ana tjetér, Késhilli i Evropés

ka ofruar instrumente shtesé pér menaxhimin e
integritetit né administratén publike, vecanérisht
pér transparencén e proceseve vendimmarrése

gé rezultuan né “Njézet Parimet Udhézuese pér
Luftén kundér Korrupsionit”.> Né té njéjtén linjé

me parimet e pércaktuara né kété konventé jané
miratuar njé paketé ligjesh sektoriale gé rregullojné
aspekte té vecanta té etikés dhe integritetit né
sektorin publik.® Gjithashtu, jané miratuar aktet pér
sigurimin e njé shérbimi civil té géndrueshém e té
depolitizuar.’

Né nivelin e politikave, qé né vitin 2008, vizioni i
pérgjithshém i strategjisé sé paré ndérsektoriale
kundér korrupsionit fokusohej né uljen e
vazhdueshme e té géndrueshme té korrupsionit,
forcimin e integritetit té institucioneve dhe
promovimin e vlerave né geverisje.® Kjo strategji
pérfshinte gasjen tradicionale té orientuar kundrejt
pérforcimit té masave ndéshkuese®, e cila ka

1 Alban Dafa, Monitorimi i Reformés né Administratén Publike, Shqipéri 2019/2020, Instituti pér Demokraci dhe Ndérmjetésim, p. 26.
https://idmalbania.org/sg/monitorimi-kombetar-i-rap-per-shqiperine-2019-2020/

2 Komisioni Evropian, Raporti pér Shqipériné 2022, p. 25

3 Nuk ka njé pérkufizim té vetém pér termin ‘integritet’. Sipas OECD, termi ‘Integriteti publik’ i referohet harmonizimit té vazhdueshém dhe
respektimit té vlerave, parimeve dhe normave té pérbashkéta etike pér ruajtjen dhe prioritizimin e interesit publik ndaj interesave private
né sektorin publik. OECD. (2017). Rekomandimet e Késhillit pér Integritetin Publik, https://legalinstruments.oecd.org/en/instruments/
OECD-LEGAL-0435. Sipas Transparency International, me ‘Integritet’ kuptohen sjelljet dhe veprimet e individéve dhe institucioneve gé
lidhen me parime dhe standarde etike dhe morale. Integriteti krijon njé pengesé ndaj korrupsionit. https://www.transparency.org/en/
corruptionary/integrity. Sipas ISSAI 30 - Kodi i Etikés, Integriteti éshté veprimi me ndershméri, besueshméri, singeritet dhe né dobi té

interesit publik;

4 Ligji Nr. 9492, daté 13.3.2006, “Pér ratifikimin e Konventés sé Kombeve té Bashkuara Kundér Korrupsionit”, neni 5, 8.

5 Rezoluté e Késhillit té Evropés (97) 24 "Pér njézeté parimet udhézuese pér luftén kundér korrupsionit”, https://polis.osce.org/council-
europe-resolution-97-24-twenty-guiding-principles-fight-against-corruption

6 LigjiNr. 9131 daté 8.9.2003, “Pér rregullat e etikés né administratén publike”; Ligji Nr. 9049, daté 14.4.2003, “Pér deklarimin dhe
kontrollin e pasurisé”, i ndryshuar; Ligji Nr. 9367, daté 7.4.2005, “P&ér parandalimin e konfliktit té interesave né ushtrimin e funksioneve
publike”, i ndryshuar; Ligji Nr. 60/2016, “P&r sinjalizimin dhe mbrojtjen e sinjalizuesve”; Ligj Nr. 119/2014, “P&r té drejtén e informimit”; Ligji

Nr. 146/2014, “Pér njoftimin dhe konsultimin publik”.
7 Ligji Nr. 152/2013, “Pér népunésin civil’, i ndryshuar.

8 VKM Nr.1561, daté 3.10.2008, "Pér miratimin e Strategjisé Ndérsektoriale pér Parandalimin e Luftén kundér Korrupsionit dhe pér njé

Qeverisje Transparente, 2008- 2013", kreu 2

9  NEévitin 1997, OECD publikoi njé set parimesh pér menaxhimin e etikés né shérbimin Publik. Organizata pér Bashképunimin dhe
Zhvillimin Ekonomik (1997). Parimet e OECD pér Menaxhimin e Etikés. Focus. Public Management Gazzete, 9, 1998, https://www.oecd.org/

gov/digital-government/1900037.pdf

rezultuar jo efikase né rritjen e besimit té publikut
tek institucionet. Sipas Indeksit té Perceptimit té
Korrupsionit té Transparency International pér vitin
2021, Shqipéria renditet né vendin e 110 nga 180
shtete.'® Po pér té njéjtin vit, Sondazhi i Besimit

né Qeverisje nga Instituti pér Demokraci dhe
Ndérmjetésim evidenton se mbi 83% e shqiptaréve
raportojné se korrupsioni i vogél né Shqipéri dhe
korrupsioni i madh apo i nivelit té larté, si, p.sh., ai
politik, jané té pérhapur dhe shumé té pérhapur.”
Ndérkohé, vendi éshté ende i kategorizuar nén
“regjimet kalimtare ose hibride” nga Kombet né
Tranzicion té Freedom House." Kjo do té thoté

se, pavarésisht masave ndéshkuese té marra pér
parandalimin e korrupsionit, perceptimi publik né
vend nuk ka ndryshuar shumé.

Nga ana tjetér, shérbyesit civilé dhe aktivistét

civilé kané perceptime té kundérta. Té dhénat e
anketés sé monitorimit t& RAP tregojné se 61.8% e
shérbyesve civilé té anketuar mendojné se masat
anti-korrupsion té vendosura né institucionin e tyre
jané efikase. Ndérsa ve¢ 14.3% e organizatave té
shoqérisé civile (OShC) té anketuara gjykojné njéjté.
54.3% e tyre thoné se masat nuk jané efektive.”

Mungesa e efikasitetit té gasjes tradicionale

né luftén ndaj korrupsionit theksohet edhe né
nivelin ndérkombétar, ku gjithmoné e mé shumé
fokusi éshté duke u zhvendosur drejt njé gasjeje

té re qé ka né gendér integritetin publik. Sipas
OECD, integriteti publik duhet konsideruar si
pérgjigja strategjike dhe e géndrueshme kundér
korrupsionit, né kushtet kur gasja tradicionale gé
ka né themel té saj miratimin e sa mé shumeé ligjeve
apo pérforcimin e masave ndéshkuese ka rezultuar
jo efikase.”* Ndonése né pamje té paré, masat pér
pérmirésimin e integritetit publik synojné kryesisht
sjelljen e punonjésve té institucioneve publike dhe/
ose zyrtaréve gé pérfagésojné sektorin publik,

géllimi i tyre pérfundimtar éshté té ndihmojé né
konsolidimin e njé shérbimi publik efektiv gé i
pérgjigjet plotésisht nevojave té qytetaréve. Sipas
Denhartd, “Menaxhimi i etikés pérfshin analiza té
kujdesshme té kulturés organizative, punén pér
krijimin e njé mjedisi kulturor gé promovon vlera
té larta té integritetit etik dhe hartimin e politikave,
procedurave dhe sistemeve gé iu mundésojné
anétaréve té organizatés té veprojné me integritet
etik.""* Pérvoja e vendeve té ndryshme té Bashkimit
Evropian por edhe atyre té rajonit ka déshmuar pér
ndérmarrjen e masave konkrete né pakésimin e
rrezigeve té korrupsionit dhe forcimin e integritetit
né nivel institucionesh publike, si p.sh., népérmjet
zbatimit té kodeve té etikés né nivel institucioni,
hartimit té planeve té integritetit, digjitalizmit té
shérbimeve, ngritjes sé kapaciteteve té punonjésve
té sektorit publik, etj." Né kété kuadér, vlerésimi

i riskut té integritetit duhet té kuptohet si njé
instrument i mirémenaxhimit dhe miréqgeverisjes
sé njé institucioni publik dhe mbrujtjes sé njé
kulture organizative pozitive té punés, ku risqet e
integritetit dhe faktorét e tyre té menaxhohen me
pérgjegjshméri.

Ndryshimi i gasjes né nivel ndérkombétar pér
rolin e kulturés sé integritetit, jo mé si njé element
pérkrah masave té tjera, por si njé instrument
gendror né luftén kundér korrupsionit, ka gjetur
vend vitet e fundit edhe né Shqipéri. Raporti i
progresit té BE-sé i vitit 2018 theksoi mungesén

e pérgjithshme té njé sistemi té menaxhimit té
integritetit né institucionet publike né kontekstin
e njé legjislacioni dytésor, si edhe nxitjen e
menjéhershme pér té ndérmarré veprime né kété
drejtim.”” Grupi i Shteteve té Késhillit té Evropés
kundér Korrupsionit (GRECO), né kuadér té
vlerésimit té vitit 2020 pér Shqipérinég, konstatoi
se kuadri ligjor pér parandalimin e korrupsionit
pér funksionarét e larté té ekzekutivit dhe policisé

10 Transparency International, Indeksit té Perceptimit té Korrupsionit 2021, https://www.transparency.org/en/cpi/2021/index/alb.

11 Semini, I, & Korgari, 1., (2022). Opinion Poll 2021: Besimi né Qeverisje. Instituti pér Demokraci dhe Ndérmjetésim, https://idmalbania.org/

public-opinion-poll-trust-in-governance-2021/

12 Freedom House (2022). Kombet né Tranzicion 2022, https://freedomhouse.org/country/albania/nations-transit/2022

13 Alban Dafa, Monitorimi i Reformés né Administratén Publike, Shgipéri 2019/2020, Instituti pér Demokraci dhe Ndérmijetésim, f. 77. https://
idmalbania.org/sg/monitorimi-kombetar-i-rap-per-shgiperine-2019-2020/

14 OECD (2020). Manuali i OECD pér Integritetin Publik, Botimet OECD, Paris, https://doi.org/10.1787/ac8ed8e8-en.
15 Denhardt, R, B. & Denhardt, J., V. (2010). Administrimi Publik. Veprim i Orientuar. P. 146

16 Zveki¢, U., & Roksandi¢, S., /Global Initiative Against Transitional Organized Crime (2021), https://globalinitiative.net/wp-content/

uploads/2020/10/Infrastructure-of-integrity-34-GITOC.pdf

17  Komisioni Evropian, Raporti pér Shgipériné 2018, https://neighbourhood-enlargement.ec.europa.eu/system/files/2020-10/20180417-

albania-report.pdf

ishte gjithépérfshirés, por gjithsesi tepér kompleks.
Ndér té tjera, ky raport rekomandonte gé ¢do
ministri duhej té miratonte njé plan integriteti dhe
gé ministrat, zévendésministrat dhe késhilltarét
duhet té informoheshin rregullisht pér masat pér
té siguruar integritetin e kétyre subjekteve.’® Né
kété frymé, miratimi i Strategjisé Ndérsektoriale
Kundér Korrupsionit 2015-2023 dhe i Plani té saj té
Veprimit 2020-2023 jané konsideruar si zhvillime
pozitive pér nxitjen e kulturés sé integritetit né
sektorin publik. Plani i veprimit né zbatim té

késaj strategjie ka pércaktuar zhvillimin e planeve
té integritetit si mekanizma anti-korrupsion

né nivel institucioni. Konkretisht ky dokument
pércakton se “plani i integritetit do té sigurojé
kuadrin konceptual pér politikat dhe masat pér té
parandaluar shkeljet e sjelljes sé miré nga zyrtarét
publiké” dhe se duhej miratuar nga ¢do institucion i
geverisjes gendrore brenda vitit 2023."

Qasja e re, gé ka né gendér integritetin, éshté
mjaft komplekse, pasi éshté sa gjithépérfshirése
po aqg edhe e vecanté. Ajo kérkon nga njéra ané
brendésimin dhe respektimin nga individét dhe
institucionet té njé séré vlerash dhe sjelljesh etike
dhe morale té pranuara nga té gjithé né dobi té
interesit publik dhe nga ana tjetér promovimin e

njé

kulture integriteti né ményré specifike, duke e

pérshtatur me sfidat konkrete té korrupsionit, me
kuadrin ligjor apo strukturén institucionale. Qasja
ndaj integritetit, gjithsesi, nuk i pérjashton masat
ndreqgése apo ndéshkuese. Pérkundrazi, nxit njé
brendésim mé té madh té ligjit dhe zbatimit té tij
népérmjet promovimit té njé klime etike, pra njé
pérputhshméri mes kulturés formale dhe asaj reale
té institucionit.?®

18

20

GREO, (2020). Fifth Evaluation Round. Preventing corruption and promoting integrity in central governments (top executive functions) and
law enforcement agencies. Evaluation Report Albania, Adopted by GRECO at its 86th Plenary Meeting (Strasbourg, 26-29 October 2020),
https://rm.coe.int/fifth-evaluation-round-preventing-corruption-and-promoting-integrity-i/1680a0923d

VKM Nr. 247, daté 20.3.2015 “Pér miratimin e strategjisé ndérsektoriale kundér korrupsionit pér periudhén 2015-2020"; VKM Nr. 516,
daté 1.7.2020 "Pér disa ndryshime dhe shtesa né VKM Nr. 247, daté 20.03.2015...", https://www.drejtesia.gov.al/dokumente-strategjike/

Sipas Lewis & Gilman dy gasjet, ajo e rrugés sé ulét té pérputhshmérisé me ligjin qé kérkon pérmbushjen e standardeve minimale dhe
ajo e integritetit & mund té tejkalojé llogaridhénien duhet té shkrihen né njé veprim té pérbashkét. Carol W. Lewis, C., W & Gilman,

S., C.(2005). The Ethics Challenge in Public Service. A problem-solving Guide. Second Edition, p. 14; Rekomandimi i OECD pér té rritur
integritetin publik éshté gjithépérfshirés dhe pérfshin zotimin pér té forcuar integritetin, gartésimin e pérgjegjésive né sektorin publik
pér té forcuar sistemin e integritetit publik, zhvillimin e njé gasjeje strategjike té bazuar né evidenca pér té butur risget e integritetit,
vendosjen e standardeve té larta sjelljeje pér zyrtarét publiké, promovimin e njé kulture integriteti né nivelin e té gjithé shogérisé,
investimin né njé lidership me integriteti, promovimin e njé administrate publike profesionale dhe té bazuar né merité, ofrimin e
informacioneve dhe trajnimeve mbi integritetin zyrtaréve publiké, sigurimin e njé kulture organizative té hapur institucionale mbi
céshtjet e integritetit, zbatimin e kontrolleve té brendshme dhe menaxhimin e riskut, zbatimin e mekanizmave pér shkeljet e konstatuara
té integritetit, forcimin e rolit té kontrollit té jashtém, nxitjen e transparencés dhe kontrollit té grupeve té interesit. OECD, OECD
Recommendation of the Council on Public Integrity, https://www.oecd.org/gov/ethics/OECD-Recommendation-Public-Integrity.pdf

2. PLANET E INTEGRITETIT DHE PROCESI
NE MINISTRITE E LINJES

Planet e Integritetit (Pl) pér institucionet e
geverisjes gendrore duhen kuptuar si njé mjet
edukues dhe parandalues, njé dokument strategjik
dhe administrativ, i cili mbéshtetet né rezultatet

e procesit té vlerésimit té riskut té integritetit pér
té gjitha proceset e punés né institucion. Pérmes
kétij dokumenti institucioni dhe népunésit e tij
angazhohen pér forcimin e integritetit dhe marrjen
e masave pér parandalimin e sjelljeve dhe té
veprimeve anti-integritet.

Né shtetet anétare té BE-sé dhe vendet né proces
anétarésimi, vlerésimi i riskut té integritetit, qé
éshté procesi nga ku hartohet plani i integritetit,
éshté béré gjithnjé e mé shumé baza pér
pérmirésimin e planifikimit té integritetit. Plani i
integritetit duhet té hartohet né bazé té njé procesi
té vlerésimit té riskut, i cili identifikon risget me

té ngutshme té integritetit ashtu edhe masat
ekzistuese té kontrollit.>' Megjithése metodologjité
pér kryerjen e kétij vlerésimi ndryshojné nga

njéri vend né tjetrin, parimet bazé mbeten té
njéjta né pérputhje me standardet pérkatése
ndérkombétare pér menaxhimin e riskut.?? Fokusi
i ndérhyrjeve né fushén kundér korrupsionit
tashmeé éshté i drejtuar pér nga masat gé jané

té realizueshme dhe me ndikim té larté, duke
pasur parasysh edhe kontekstin specifik. Njé

ndérhyrije e tillé ka gené ajo qé ndérmori Ministria
e Drejtésisé, me asistencén teknike té Institutit pér
Demokraci dhe Ndérmjetésim (IDM), né hartimin

e instrumentit metodologjik pér vlerésimin e

riskut té integritetit né sektorin publik (MVRI).%=

Ky instrument u zyrtarizua né njé metodologji
kombétare pér hartimin e planeve té integritetit né
sektorin publik.?* Parimet kryesore té MVRI jané:

e Zvogélimi i diskrecionit té funksioneve
vendimmarrése té ushtruara né institucion;

* Rritja e transparencés né puné;
* Rritja e pérgjegjshmérisé dhe llogaridhénies;

*  Pérmirésimi i mekanizmave té mbikéqyrjes
dhe kontrollit té brendshém né institucionet
publike; si dhe

* Procedura té brendshme té thjeshta dhe té
riorganizuara.?

Me géllim zbatimin e kétij instrumenti metodik,
me asistencén teknike té IDM-s&, MVRI-ja u zbatua
fillimisht né Ministriné e Drejtésisé né vitin 2020,
népérmjet miratimit té njé plani integriteti pér

21 Minkova, Milena/ United Nations development Pogramme. 2018. “Guide to corruption Free Local Government: Practical ways to design

&lmplement Corruption Prevention at the local level”

22 Pér mé shumé informacione pér metodologjité mé té fundit pér Vlerésimin e Riskut té Korrupsionit shih: Transparency International:

23

24

25

Vlerésimi i Riskut té Korrupsionit, Udhézues tematik, USAID, Instrumente pér Vlerésimin e Korrupsionit dhe Integritetit né Institucione:
Manual; Shutina, D., (2010), Projekti kundér korrupsionit né Shqipéri (PACA), Késhilli i Evropés, NSW Government, Risk Managment
toolkit for the NSW public sector (Vol 1 and 2); Independent Commisson Against Corruption, New South Wales, Australia: Corruption
Risk Management and related contents, Blais, D.; Schenkelaars, F.: Institutional Risk Assessment -Best Practices Compendium; I1SO
31000:2009, Menaxhimi i Riskut: Parime dhe udhézime

Metodologjia e pérdorur éshté né pérputhje edhe me studime né fushén e organizatave. Denhardt (2010), p. 145 né kuadér té té
promovimit té praktikave etike né organizata sygjeron sé pari analizén e ideve, besimeve dhe géndrimeve kryesore gé drejtojné sjelljen
e anétaréve té organizatés népérmjet njé auditimi etik, si rishikim metodik i aktiviteteve dhe vlerave té organizatés. Sé dyti, pas auditimit
etik, zhvillimin e njé deklaraté mé té garté mbi vlerat qé drejtojné sjelljen e individéve, e cila duhet té pérfshijé shumé anétaré té
organizatés dhe té keté mbéshtetje té ploté nga drejtuesit e saj. Sé treti, pasi té keni pranuar vlerat e duhura dhe jeté hartuar deklarata
gé i shpreh ato, mund té zhvillohen programe trajnimi apo mekanizma té tjeré pér té komunikuar kéto ideale brenda organizatés.

Urdhér Nr. 334, daté 07.10.2020 i Ministrit té Drejtésisé “Pér miratimin e Metodologjisé sé Vlerésimit té Riskut té Integritetit pér
Institucionet e Qeverisjes Qendrore”, https://www.drejtesia.gov.al/wp-content/uploads/2021/04/3.-Metodologjia-e-VIer%C3%ABsimit-
t%C3%AB-Riskut-t%C3%AB-Integritetit-p%C3%ABr-Institucionet-e-Qeverisjes-Qendrore_AL.pdf

Po aty.



kété ministri,?® pér t'u pérséritur mé pas né 6
ministri té tjera té linjés, pérkatésisht: Ministria e
Shéndetésisé dhe Mbrojtjes Sociale, Ministria e
Kulturés, Ministria e Arsimit, Ministria e Turizmit
dhe Mjedisit, Ministria e Infrastrukturés dhe
Energjetikés dhe Ministria pér Evropén dhe
Punét e Jashtme.?” Aktualisht, 11 ministri dhe 13
institucione varésie té Ministrisé sé Drejtésisé
kané té miratuar plane integriteti né nivel té
institucioneve té geverisjes gendrore. Fakti gé
planet e integritetit né disa raste u realizuan me
mbéshtetjen e organizatave té shoqérisé civile,
konkretisht té IDM-sé&, ndihmoi gé té krijohet
kapaciteti i nevojshém né fazén fillestare, pér

ta pérdorur mé tej né fazén e zbatimit té planit,
rishikimit té tij dhe miratimit té njé plani té radhés
né kéto institucione.

Né gjashté ministrité e linjés gé IDM-ja asistoi, gjaté
periudhés janar-prill 2022, procesi i vlerésimit té
riskut té integritetit u zhvillua nga grupet e punés
té ngritur me urdhér té titullarit. Grupi i punés né
té gjitha rastet pérbéhej nga drejtoré té nivelit té
larté dhe kryesohej nga njé koordinator né nivelin
e zévendésministrit. Procesi filloi me njé sesion
trajnues me grupin e punés mbi metodologjiné

e vlerésimit té riskut té integritetit, me analizén e
kuadrit ligjor dhe rregullator pér funksionimin e
institucionit si dhe té mekanizmave té brendshém
dhe té jashtém té kontrollit. Procesi vijoi mé

pas me identifikimin dhe analizén e risgeve té
integritetit mbéshtetur né gjetjet e analizés sé
fazés sé mésipérme si edhe té dhénave cilésore
té fokus grupeve me punonjésit e drejtorive

pérbérése té ministrisé. Né kété vlerésim u
pérfshiné té gjitha funksionet/pozicionet e

punés dhe proceset e punés sipas fushave té
pérbashkéta té veprimtarisé té parashikuara né
MVRI, pérkatésisht: i) fusha e menaxhimit financiar;
ii) fusha e menaxhimit té burimeve njerézore;

iii) fusha e kontrollit dhe auditimit, iv) fusha e
transparencés; v) fusha e arkivimit, ruajtjes dhe
administrimit té dokumenteve shkresore si dhe
informacionit e té dokumenteve elektronike;

si edhe fushave té vecanta té veprimtarisé pér
secilén ministri. Gjithashtu, grupi i punés, me
asistencén teknike té IDM-sé, realizoi njé anketé

té pavarur me punonjésit e ministrisé, ku me ané
té njé pyetésori elektronik, u siguruan té dhéna
dhe informacione té besueshme pér vierésimin

e sistemit té menaxhimit té integritetit né nivel
institucioni. Njé gasje e tillé metodologjike synon
mobilizimin e instrumenteve té llogaridhénies dhe
transparencés né nivel institucioni publik dhe, duke
i kombinuar me masat parandaluese, ka si géllim
té pengojné shfagjen e sjelljeve té papérshtatshme
nga zyrtarét publiké gjaté ushtrimit té detyrave dhe
pérgjegjésive publike.

Menaxhimi i integritetit publik népérmjet planeve
té integritetit né ministrité e linjés éshté né fillesat
e tij, por rezultatet gé po merren né kété fazé
duken premtuese pér vijueshmériné e kétij procesi
né té ardhmen. Mé poshté do té paragiten né
ményré té pérmbledhur disa nga gjetjet e kétij
procesi, paré nga kéndvéshtrimi i sfidave dhe
mundésive qé ka ofruar pér ministrité e linjés.

26 Urdhér Nr. 333, daté 07.10.2020 i Ministrit té Drejtésisé, “Pér miratimin e Planit té Integritetit té Ministrisé sé Drejtésisé”, https://www.
drejtesia.gov.al/wp-content/uploads/2021/04/1 .-Plani-i-Integritetit-p%C3%ABr-Ministrin%C3%AB-e-Drejt%C3%ABsis% C3%AB-2020-2023

AL.pdf

27 Planet e integritetit té ministrive té linjés mund té konsultohen né https://shendetesia.gov.al/wp-content/uploads/2022/04/urdher-nr.-
267-per-miratimin-e-planit-te-integritetit-te-MSHMS-2022-2025.pdf; https://kultura.gov.al/plani-i-integritetit-per-ministrine-e-kultures/;
https://www.punetejashtme.gov.al/programi-i-transparences-2/, https://www.infrastruktura.gov.al/rregullore-5/https://kultura.gov.al/
plani-i-integritetit-per-ministrine-e-kultures/; https://turizmi.gov.al/plani-i-integritetit-te-ministrise-se-turizmit-dhe-mjedisit/

3. MUNDESITE E PROCESIT TE
HARTIMIT TE PLANIT TE INTEGRITETIT
NE INSTITUCIONET E QEVERISJES

QENDRORE

Qasja ndaj integritetit kérkon njé angazhim dhe
vullnet politik té géndrueshém, angazhim té
aktoréve té pérfshiré pér té ndérmarré veprimet
e nevojshme pér té ulur korrupsionin dhe pér t'u
pérballur me kostot gé mund té vijné nga kjo.*
Eshté e kuptueshme gé planet e integritetit né
institucionet e geverisjes gendrore jané iniciuar

si rrjedhojé e njé vullneti politik nga lart poshté.
Pérfshirja e lidershipit té ministrisé qé né fazén e
hershme té planifikimit té integritetit me caktimin
e njé zévendésministri né rolin e koordinatorit

té grupit té punés ka pérbéré njé element kyg

té suksesit pér hartimin dhe zbatimin e planit.
Megjithaté, kjo gasje nuk do té ishte e mjaftueshme
apo e suksesshme nése nuk do té integrohej me
kérkesat gé vijné nga poshté lart. Pér rrjedhojé,
metodologjia pér hartimin e planeve té integritetit
né institucionet e geverisé gendrore éshté bazuar
né parimin e gjithépérfshirjes sé punonjésve té
institucionit, gjé qé éshté arritur népérmijet fokus
grupeve dhe pyetésorit.

Né kuadér té kétyre vlerésimeve né gjashté
ministrité e linjés, jané hasur disa mundési gé
jané né pérputhje me studime té fushés, té tilla si
gasja gjithépérfshirése e stafit dhe lidershipit té
institucionit né proces, stimujt dhe mundésité e
procesit, si edhe kuptimi i misionit té procesit.?°
Ndaj, planet e integritetit paragiten si instrumente
administrativé té brendshém, té cilét realizohen
kryesisht népérmjet njé gasje poshté-lart pér
identifikimin dhe adresimin e shqgetésimeve apo
problematikave me té cilat pérballet institucioni
dhe qé e pamundésojné kété té fundit té zhvillojé
veprimtariné me ekonomi, efikasitet dhe efektivitet.

Njé qgasje e tillé ka siguruar njé séré dobish.

Sé pari, procesi i hartimit té planeve té
integritetit né vetvete ka pasur njé rol edukues
gofté pér nivelin e népunésve civilé ashtu
edhe pér até drejtues apo politik. Edhe kur
népunésit mund té jené té familjarizuar me
kuadrin ligjor dhe rregullator pér etikén dhe
integritetin, planet e integritetit kané shérbyer
si njé proces pér té thelluar njohurité e tyre
mbi kéto akte, pér té pérvetésuar vlerat gé ato
pércjellin dhe pér t'i zbérthyer dhe aktualizuar
kéto vlera konkretisht népérmijet njé plani
strategjik. Procesi éshté i réndésishém né
kushtet kur “népunésit civilé shumé rrallé

e kané pasur mundésiné pér té reflektuar

me kujdes ndaj kérkesave konkurruese qé
ndikojné né njé situaté té caktuar, té cliruar
nga kufizimet dhe strukturat e institucioneve
gé imponojné rregullin dhe strukturén né
jetén e pérditshme.”*® Nga ana tjetér, marrja

e té dhénave nga punonjésit népérmjet fokus
grupeve apo pyetésorit gé u plotésua né
ményré anonime ka shérbyer pér té rritur
ndérgjegjésimin e nivelit drejtues dhe politik
té institucionit se cilat jané problemet gé
hasin népunésit e tyre, cilat ¢éshtje kané si
pérparési si dhe ¢faré masash i mendojné si
té nevojshme pér té pérmirésuar né ményré
etike proceset e punés.

Sé dyti, miratimi i planeve té integritetit nuk
do té thoté gé né institucionet publike kané
munguar diskutimet pér etikén pérpara
hartimit té planeve té integritetit. C&shtjet pér

28 U4 (2010), Unpacking the concept of political will to confron corruption, U4, May 2010 - No.1, https://www.u4.no/publications/unpacking-

the-concept-of-political-will-to-confront-corruption.pdf

29 Zufiiga, N., (2018), Behavioural changes against corruption, U4 Helpdesk Answer 2018:11

30 Pratchett, L., (2002), Natyra né thelb jo-etike e etikés sé shérbimit publik, f. 120, né Richard A. Chapman “Etika né Shérbimin Publik pér

Mijévjecarin e Ri", fg. 109-123.

etikén dhe integritetin mund té kené gené
pjesé e mjaft diskutimeve dhe mbledhjeve
institucionale mes punonjésve dhe stafit
drejtues té institucioneve edhe mé paré.
Veté kuadri ligjor pércakton qgarté rolin gé

ka kontrolli hierarkik né rregullimin etik té
proceseve té punés apo ngritjen e strukturave
pérkatése pérgjegjése pér késhillimin dhe
trajtimin e ¢éshtjeve etike prané zyrave té
burimeve njerézore, té cilat shérbejné edhe
Si autoritetet pérgjegjése pér parandalimin

e konfliktit té interesit.>' Megjithaté, ky rol
tradicional shpesh ka rezultuar joefektiv, pasi
té njéjtat struktura jané pérgjegjése ose luajné
njé rol aktiv edhe pér sanksionimin e masave
disiplinore pér shkeljet etike. Kombinimi i
rolit késhillues me até sanksionues mund

té stepé punonjésit pér té shprehur hapur
dilemat etike apo problemet konkrete me

té cilat pérballen ata. Promovimi i kulturés
sé integritetit nga ana tjetér kérkon krijimin,
pérkrah roleve tradicionale apo hierarkike,
té hapésirash lirie ku népunésit té shprehen
apo té drejtohen pér késhillim pa frikén e
ndéshkimit.>? Hartimi i planeve té integritetit
né té gjashté ministrité e linjés éshté tregues
se krijimi i njé hapésiré té tillé pér népunésit
népérmjet diskutimit né fokus grupe apo

me ané té pyetésorit anonim ka rezultuar e
suksesshme.

Sé treti, angazhimi né ményré proaktive i té
gjithé punonjésve té institucionit né procesin
e identifikimit té risqeve ndaj integritetit

dhe vlerésimit té tyre népérmjet grupeve té
fokusuara, pyetésorit anonim, vlerésimit té
masave ekzistuese pér menaxhimin e tyre dhe
né formulimin e masave té reja té kontrollit,
rriti ndérgjegjésimin pér réndésiné e kétij
procesi pér forcimin e integritetit institucional
si dhe pérmirésoi besimin te ky proces,

vecanérisht tek punonjésit e punésuar sé fundi

né kéto ministri.>* Pér punonijésit e pérfshiré

né proces, ndikimi mé i réndésishém dhe
mésimet e nxjerra jané: pérmirésimi i punés
né grup, njé njohje mé e miré e procesit té
vetévlerésimit dhe llogaridhénies, procedura
té rregulluara pune, rritja e transparencés dhe
eficencés, si edhe komunikim mé i miré me
publikun.3

Sé katérti, roli proaktiv i punonjésve té
institucionit né identifikimin e risqeve dhe
pércaktimin e masave pér minimizimin e

tyre rrit edhe prirjen dhe ndérgjegjésimin e
tyre pér réndésiné e zbatimit té masave pér
minimizimin e risqeve qé ata kané vlerésuar si
té nevojshme dhe prioritare.

Sé pesti, hartimi i planeve té integritetit

né gjashté ministrité e linjés népérmjet njé
ekspertize té pérbashkét ka shérbyer edhe

si njé mundési pér shkémbimin e praktikave
té mira mes tyre, kryesisht né fushat e
pérgjithshme té veprimtarisé dhe pér aktet
rregullatore. Né varési té burimeve njerézore
dhe financiare apo mbéshtetjes me ekspertizé
té huaj pér projekte té vecanta, institucionet
kané krijuar praktika té mira, por qé kané
mbetur té izoluara brenda kulturés dhe
strukturés sé tyre institucionale. Ndarja e
kétyre pérvojave dhe praktikave té mira edhe
tek ministrité e tjera té pérfshira shérbeu si njé
gasje bashképunimi dhe rakordimi horizontal
pér té promovuar kulturén e integritetit né
geverisjen gendrore né térési.

P.sh., ligji pér etikén né administratén publike, ligji pér népunésin civil, ligji pér organizimin dhe funksionimin e administratés shtetérore,
ligji pér parandalimin e konfliktit té interesit, etj., pércaktojné eprorin direkt apo strukturén e burimeve njerézore me rol késhillues pér
céshtjet e etikés dhe njékohésisht u japin kétyre funksioneve rolin kryesor edhe né procedimin disiplinor, gjé gé mund té stepé népunésit

publik pér té ndaré dilemat e tyre etike.

Lewis & Gilman (2005), p. 204.

Sipas Denhardt et al (2020), p. 520, pér té siguruar ndryshim té suksesshém nevojitet gé menaxherét té pérfshijné njerézit né té gjithé
institucionin né procesin e ndryshimit. Marrja pjesé né analizimin e situatés aktuale, né planifikimin e strategjive dhe gasjeve té reja dhe
né zbatimin e ndryshimeve lehtéson komunikimin dhe bén té mundur pérvetésimin e procesit té ndryshimit.

Vasilache, A., & Rata, N., (2011). Craiova, Romania Case Study: Strategies to Treat and Prevent Vulnerability to Corruption Through

Increasing Local Government Integrity, Efficiency, and Accountability.

4. SFIDAT E HASURA DHE PRITSHMERITE

PER TE ARDHMEN

Gjithsesi, duhet theksuar se hartimi i njé strategjie
me fokus integritetin, ndonése tregon njé vullnet té
miré politik nga stafet drejtuese dhe njé angazhim
té té gjithé népunésve té pérfshirg, éshté thjesht
hapi i paré dhe i pamjaftueshém pér krijimin e njé
kulture organizative me né gendér integritetin.
Planet e integritetit do té mbeten njé dokument
mé tepér né suazén e akteve dhe politikave té
shumta té hartuara dhe té miratuara kundér
korrupsionit, té cilat nuk kané prodhuar efekt, nése
do té mungojé njé angazhim dhe vullnet i garté
politik pér té siguruar géndrueshmériné e procesit,
népérmjet promovimit té njé kulturé me njé gendér
integritetin né institucion, sigurimin e kushteve té
nevojshme pér zbatimin e masave té parashikuara
pér minimizimin e risgeve dhe ndjekjen e njé
politike té hapur ndaj publikut.

Né kété kuadér, si pikénisja e njé kornizé
institucionale né nivelin e politikave dhe
rregullatore qé nxit dhe mbéshtet kulturén e
integritetit, mbetet njé parakusht i nevojshém
orientimi pér punonjésit e institucionit. Kuadri
rregullator i ministrive né pérgjithési nuk i éshté
pérgjigjur plotésisht nevojave dhe detyrimeve
ligiore gé shogérojné pérgjegjésité e institucioneve
publike. Disa nga objektivat e pérbashkéta té
planeve té integritetit pér ministrité e linjés qé
IDM ka asistuar kané té béjné me pérmirésimin
e kuadrit té brendshém rregullator pér aspekte
té etikés dhe integritetit, népérmjet njé térésie
masash, si miratimi apo pérmirésimi i kodit

té etikés dhe i rregulloreve té brendshme qé
rregullojné regjimin e konfliktit té interesit

dhe deklarimin e pasurisé, dhuratave apo
veprimtarité e jashtme té punonjésve té ministrisé,
detyrimeve pas largimit nga puna, pérmirésimin

e mekanizmave qé mbrojné sinjalizimin e akteve

té korrupsionit dhe forcimin e mekanizmave

té kontrollit té brendshém.> Pérditésimi i
vazhdueshém i politikave dhe akteve rregullatore té
institucionit pér té siguruar pérputhshmériné e tyre
me ndryshimet e kuadrit ligjor éshté njé parakusht i
zbatimit té shtetit té sé drejtés.

Angazhimi dhe mbéshtetja e lidershipit politik

né procesin e planifikimit té integritetit pér
institucionin publik ka rezultuar thelbésore

pér té garantuar pérfshirjen e té gjithé aparatit
administrativ.*® Mirépo, shprehja e vullneti politik
kérkon edhe angazhimin e burimeve té nevojshme
njerézore dhe financiare brenda institucionit qé
do té béjné té mundur pérmirésimin e proceseve
me risk té larté me ané té zbatimit té masave
konkrete gé lidhen me procese gé promovojné
integritetit. Numri i mjaftueshém i personelit dhe
ndarja e qarté e detyrave mes tyre ndikojné né
realizimin me cilési té kétyre masave. Trajnimi,
késhillimi dhe transferimi i brendshém i njohurive
apo me ndarjen e njé fondi té posacém pér njohuri
té specializuara do té sillte njé njohje mé té miré
té kuadrit té brendshém rregullator dhe zgjidhjen
e dilemave etike. Promovimi i meritokracisé

jo vetém gjaté fazés sé rekrutimit por edhe né
ngritjen né karrieré do té motivonte stafin.>”
Pérshkrimet e punés dhe procedurat e garta pér
realizimin e detyrave do té lehtésojné krijimin e
njé ambienti bashképunues mes népunésve dhe

35 Shiko Planet e Integritetit té Ministrisé sé Drejtésisé dhe gjashté ministrive té linjés té hartuara me asistencén e Institutit pér Demokraci

dhe Ndérmjetésim.

36 Sipas Chapman, Etika né Shérbimin Publik pér Mijévjecarin e Ri, p. 210 “Né demokracité liberale éshté mjedisi politik ai qé pércakton

37

géllimin dhe objektivat e shérbimeve publike; éshté mjedisi politik ai qé pércakton vlerat gé duhet té zbatohen kur kryhen kéto shérbime;
dhe éshté po mjedisi politik ai g&, ndikon né ményrén e punés sé punonijésit publik gé éshté faktori mé kryesor né dallimet midis
administratés publike dhe menaxhimit ose administrimit né kontekste té tjera.”, né Chapman, R., A. (2002). “Etika né Shérbimin Publik pér
Mijévjecarin e Ri", fq. 209-222

Dahlstrom et al (2012: 656) thekson se kushtet e punésimit té punonjésve publiké dhe vecanérisht masa e varésisé sé tyre nga drejtuesit
politiké jané tregues thelbésor pérse disa shtete kané gené né gjendje té krijojné institucione té pa korruptuara ndérkohé qé té tjeré jané
zhytur né korrupsion dhe geverisje té kege. Studimi pérfundon se éshté pikérisht rekrutimi mbi bazé merite ndér faktorét kryesore gé
ndikon né variablat e korrupsionit, pasi krijohet njé dallim mes punonjésve té rekrutuar mbi merité dhe zyrtaréve té zgjedhur dhe késhtu,
dy grupet, mund té kontrollojné njéri-tjetrin né kuadér té luftés ndaj korrupsionit (Po aty: 665-666)



do té pérforcojé mekanizmat e llogaridhénies

dhe identifikimin e pérgjegjésive.*® Institucione

té hapura dhe transparente ndaj publikut do t'i
shérbejné interesit té pérgjithshém dhe té gézojné
besimin e publikut. Né promovimin e njé kulture
integritetit mbetet sfidé e lidershipit sigurimi i
besueshmérisé dhe vazhdimésisé sé procesit né
institucion duke udhéhequr sipas shembullit dhe
duke promovuar modelet etike.**

Nga ana tjetér, edhe veté plani i integritetit nuk
duhet paré si njé dokument i ngurté, né kushtet
kur risget evoluojné me kohén. Ekspertiza e
IDM-sé né fazén e paré rezultoi e nevojshme pér
té ngritur kapacitetet, por suksesi i hartimit té
kétyre dokumenteve strategjiké nuk do té jeté i
géndrueshém pa njé pérvetésim té procesit nga
ana e veté institucioneve. Ky pérvetésim kérkon
angazhim serioz té punonjésve té niveleve té
ndryshme pér organizimin e procesit, orientimin
dhe drejtimin té tij. Po ashtu, kérkon dhe ruajtjen
dhe promovimin e besimit té punonjésve té
institucionit te pérfitimet gé vijné pérmes kétyre
instrumenteve pér veté institucionin.

Procesit té vlerésimit té risqeve té integritetit

né ministrité e linjés i éshté dashur té kapércejé
rezistencén e niveleve té ndryshme drejtuese té
administratés, pér sa i pérket diskutimit té risqeve
dhe dilemave etike né institucion. Kjo pérvojé
déshmon pér nevojén gé ka ndryshimi né kulturén
e punés sé institucioneve publike. Ndryshimet
kulturore jané transformuese pasi pérfshijné

njé proces ¢'mésimi dhe rimésimi.*® Gjithashtu,
kérkohet rritje e vémendjes g€ vlerésimi i riskut té
integritetit té pranohet nga institucioni si njé proces
i brendshém periodik i rregullt pér pérmirésimin e
punés sé institucionit dhe rritjen e besimit publik.
Procesi i vlerésimit té riskut té integritetit duhet

té institucionalizohet dhe té béhet njé procedure
standarde veprimi duke pérfshiré té gjitha
pozicionet/funksionet/strukturat qé veprojné né
institucion. Pér mé tepér, ai kérkon njé angazhim

prej tyre pér gérshetimin e metodologjive té
pérdorura, qé krijojné hapésira lirie shprehjeje

pér népunésit, si ndarja e rolit késhillues nga ai
sanksionues gjaté takimeve apo intervistave pér
identifikimin e risqeve, apo pérdorimi i pyetésoréve
anonimé né kuadér té monitorimit dhe rishikimit té
planeve ekzistuese.

Pércaktimi i njé punonjési pérgjegjés, né cilésiné
e koordinatorit té integritetit né institucion, éshté
i réndésishém pér mbarévaijtjen e procesit té
monitorimit dhe rishikimit té risgeve. Ky rol, pér
shkak té nevojés pér koordinim mes strukturave
té nevojshme institucionale, duhet té jeté né nivel
drejtues. Praktika e koordinimit té grupeve té
punés nga njé zévendésministér mund té huazohet
edhe né procesin né vijim pér aktualizimin e
masave pér minimizimin e risqeve, rishikimin dhe
monitorimin e tyre.

Né njé kontekst mé té gjeré, hartimi i planeve té
integritetit né gjashté ministrité népérmjet njé
ekspertize té pérbashkét nga IDM shérbeu pér
reduktimin e izolimit té institucioneve népérmjet
identifikimit dhe ndarjes mes tyre té praktikave

té mira té kuadrit rregullator apo administrativ.
Ky model rakordimi né kuadér té forcimit té
kulturés sé tyre té integritetit mund té zbatohet
né vijimési népérmijet krijimit dhe pérditésimit

té vazhdueshém té njé baze té dhénash nga
Ministria e Drejtésisé si institucioni monitorues i
zbatimit té planeve té integritetit pér geverisjen
gendrore dhe si institucioni koordinues né luftén
kundér korrupsionit. Kjo bazé té dhénash mund t'u
shérbejé institucioneve e tjera horizontale apo té
varésisé pér té shkémbyer dhe promovuar pérvojat
dhe praktikat e vecanta apo pér t'iu referuar
atyre si model. Njé praktiké e tillé do té sillte njé
efektivitet, shfrytézim efikas dhe géndrueshméri
ndérsektoriale t& modeleve té promovuara apo té
hartuara népérmjet ekspertizés apo financimeve
nga donatoré té huaj.

38 Sipas Chapman, p. 218, Procedurat jané té réndésishme né institucionet publike dhe krijohen pér té siguruar se pérgjegjshméria dhe
llogaridhénia funksionon né shkallé hierarkike deri né pérfagésuesit e zgjedhur.

39 Sipas Schein (2004). Organizational Culture and Leadership, f. 271, Liderét komunikojné né ményré té hapur ashtu edhe té nénkuptuar
népérmjet ¢faré i kushtojné vémendje dhe ¢faré shpérblejné, ményrés si shpérndajné burimet, modelit té sjelljes sé tyre, ményrés sii
trajtojné ¢éshtjet kritike dhe kritereve gé pérdorin pér rekrutimin, pérzgjedhjen, promovimin dhe largimin nga puna. Kéto sjellje mund té
béhen pjesé té kulturés apo nénkulturave té organizatés. Pér analogji me sektorin privat, Spillane, J. (2015) i referohet faktit se kompanité
shpenzojné shuma té jashtézakonshme pér té trajnuar punonjésit gé té kené njé sjellje etike, por ndérkohé mbajné njé sistem incentivues
ky sjellja etike nuk merret né konsideraté, gjé gé né fund rezulton pa asnjé efekt konkret né rritjen e klimés etike. Pastin (2017) thekson
gjithashtu réndésiné gé ka njé sistem incentivues pér sjelljen etike, duke e konsideruar sistemin incentivues si sinjalin mé té forté gé jep

organizata mbi vlerat gé mbart.

40 Schein, E., H., (2004). Organizational Culture and Leadership. Third Edition, p. 335

Gjithashtu, vetévlerésimi népérmjet hartimi i
planeve té integritetit né institucionet e geverisjes
gendrore mund dhe duhet té shérbejé edhe si
njé mjet vetévlerésues né njé kontekst mé té
gjeré pér té analizuar risget mé té shpeshta apo
té pérbashkéta ndaj kulturés sé integritetit prané
institucioneve té geverisjes gendrore. Njé analizé
e tillé do té mundésonte ndérmarrjen e politikave
té reja shtetérore apo rishikimin e atyre ekzistuese
me fokus tek nevojat dhe véshtirésité konkrete

té cilat mund té zgjidhen me njé gasje té re
gjithépérfshirése.

Megjithaté, té gjitha masat e marra pér hartimin e
planeve té integritetit dhe zbatimin e tyre nuk do té
sjellin rritjen e besimit té publikut né integritetin e
institucioneve publike pa pérfshirjen e tyre. Rritja e
transparencés institucionale dhe e bashképunimit
me aktoré té tjeré té interesit pérbén njé nga
objektivat e pérséritur té planeve té integritetit

né disa ministri. Botimi i planeve té integritetit té
plota né faget zyrtare té institucioneve publike
dhe i raporteve té monitorimit té zbatimit té tyre
do té kontribuonte né rritjen e transparencés

té institucionit qé éshté njé nga parimet e
réndésishme té miréqgeverisjes. Gjithashtu, éshté
thelbésore gé té bashkérendohen pérpjekjet

pér té krijuar njé bashképunim té géndrueshém
mes institucioneve publike dhe organizatave té
shoqérisé civile. Roli watchdog i organizatave

té shoqérisé civile éshté i domosdoshém pér té
pasur njé monitorim real té zbatimit té planeve

té integritetit. Pér kété nevojitet gé kapacitete

e OSHC-ve té pérmirésohen né lidhje me té
kuptuarin e procesit té vlerésimit té riskut té
integritetit, planeve té integritetit né sektorin publik
si edhe monitorimin e zbatimit té tyre. Né kété
ményré, edhe shoqgéria civile mund té krijojé ura
bashképunimi me aktoré té tjeré dhe ta béjé luftén
kundér korrupsionit njé sfidé kolektive.



5. PERFUNDIME

Lufta kundér korrupsionit, né kuadér té reformés
né administratén publike mbetet njé sfidé pér
geveriné shqiptare, e cila, pérkrah mbéshtetjes
sé nismave ligjore gé plotésojné dhe forcojné
kuadrin normativ, ka pérfshiré né politikat e saj,
né pérputhje me rekomandimet e Bashkimit
Evropian dhe GRECO-s, edhe hartimin e planeve
té integritetit né institucionet gendrore. Qasja e
integritetit publik konsiderohet mé efikase se gasja
tradicionale né luftén kundér korrupsionit, pasi
shkon pértej pérputhshmérisé sé veprimtarisé
institucionale me ligjin. Ajo kérkon krijimin e

njé kulture etike té népunésve, té institucionit
dhe shoqérisé, gé do té vepronte si njé mjet
parandalimi pér korrupsionin.

Institucionet publike né ushtrimin e funksioneve

té pércaktuara me ligj pérballen me risqe té
ndryshme korrupsioni, té cilat pengojné realizimin
e objektivave strategjike, programore apo
operacionale té institucionit. Né kété kuadér,
procesi i menaxhimit té riskut té integritetit éshté
njé proces népérmijet té cilit institucioni trajton né
ményré metodike risget e integritetit pér proceset
e punés/aktivitetet (sipas funksioneve), me géllimin

pérfundimtar forcimin e géndresés institucionale
ndaj korrupsionit dhe zvogélimin e niveleve té tij.

Miratimi i planeve té integritetit nga ministrité

e linjés dhe disa institucione publike té tjera né
vend éshté tregues i njé vullneti politik dhe i
angazhimit té stafit administrativ pér té ndérmarré
njé proces vetévlerésimi dhe pér té hartuar njé
dokument strategjik pér té ulur sa mé shumé
risget e integritetit dhe korrupsionin né nivel té
geverisjes gendrore. Pavarésisht késaj, procesi né
institucionet publike né vend éshté né fillesat e tij,
por rezultatet gé po merren né kété fazé duken
premtuese pér vijueshmériné e kétij procesi né

té ardhmen. Megjithaté, kéto dokumente nuk do
té prodhojné efektin e synuar pa njé angazhim
konkret né zbatimin e masave té parashikuara,
pa njé vullnet politik dhe té lidershipit pér té
udhéhequr sipas modelit, pa njé koordinim dhe
monitorim té pérgendruar, pa zotérim té procesit
pér identifikimin dhe menaxhimin e riskut pér
rishikimin e tij né té ardhmen dhe pa njé qasje

té hapur té institucioneve ndaj publikut dhe
organizatave té shogérisé civile.

